Nafarroako Parlamentuko Mahaiak, 2013ko azaroaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, administrazioko langile elebidunen kopuruari eta hizkuntza eskakizuna duten lanpostuei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 25ean

Lehendakaria: Alberto Catalán Higueras

GALDERAREN TESTUA

Bakartxo Ruiz Jaso andreak, Bildu Nafarroa parlamentu-taldeko kideak, Legebiltzarreko Erregelamenduak dioenari jarraiki, Nafarroako Gobernuari honako galderak egin nahi dizkio, idatziz erantzun ditzan.

Azken urteotan administrazioko milaka langile euskaldundu da edo euskalduntze prozesuan dago, baina administrazioa euskalduntzeko plan estrategiko eraginkorrik ez dagoela ikusita:

– Zenbatekoa da Nafarroako administrazioko langileen artean dauden elebidunen kopurua? Hizkuntza profilaren araberako sailkapena ere eskatuko genuke, departamentuka.

– Zenbat eta zeintzuk dira Nafarroako administrazioan hizkuntza eskakizuna duten lanpostuak? Horiek ere departamentuka sailkatuta nahiko genituzke.

Iruñean, 2013ko azaroaren 21ean

Foru parlamentaria: Bakartxo Ruiz Jaso

